
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সিম্বেলিন্ রাজার উপাখ্যান।
৪৪৫


তথায় তৃণের উপরি ধীরে২ শয়ন করাইয়া সন্নিকটে উপবেশন পূর্ব্বক শোক সুচক সঙ্গীত করিতে লাগিলেন। কিয়ৎ ক্ষণ বিলম্বে পলিদোর বিবিধ পত্র পুষ্প চয়ন পুরঃসর ইমোজেনের গাত্রে অর্পণ পূর্ব্বক কহিলেন হে ফাইদিলি গ্রীষ্মঋতু পর্যন্ত এখানে অবস্থিতি করিয়া প্রত্যহ তোমার শরীরে এইরূপে কুসুমাবকিরণ করিব। প্রফুল্ল কমল তোমার আস্য সদৃশ, অপরাজিতা লতা ত্বদীয় কোমল গাত্রের পরিচ্ছন্ন শিরার ন্যায়, অপর মল্লিকা পুষ্প ভবদধর তুল্য সুগন্ধি ও সুখাবহ, এই সকল কুসুম তোমার গাত্রে নিরন্তর বিকীর্ণ করিব। শীতকালে যখন কোন নব প্রসূন প্রাপ্ত না হইব তখন শৈবাল দ্বারা মনোহর কলেবর আচ্ছাদন করিয়া দিব।

 অনন্তর সৎকার সমাপন পূর্ব্বক দুই সহোদরে বিষন্ন বদনে বাসস্থলী প্রত্যাগমন করিলেন।

 ইমোজেন প্রান্তরে একাকিনী পড়িয়া রহিলেন। কিয়ৎ ক্ষণ পরে ঔষধের তেজঃ শান্ত হইল। যুবতী ক্রমে চৈতন্য প্রাপ্ত হইয়া গাত্রের উপরিস্থ কুসুবরণ অপসরণ পূর্ব্বক উঠিয়া বসিলেন। তাঁহার বোধ হইল অদ্ভুত স্বপ্ন সন্দর্শন করিতেছিলেন, কহিতে লাগিলেন এ কি? এক গহ্বরে সুশীল লোকদিগের সূপকার ছিলাম এখানে কি প্রকারে আসিলাম? আমার গাত্রে পুষ্পবকিরণ কোথা হইতে হইল? অনন্তর উত্থান পূর্ব্বক সে স্থান হইতে প্রস্থান করিলেন কিন্তু সেই গহ্বরের কোন্ পথ নির্ণয় করিতে পারিলেন না। অনেক ক্ষণ ইতস্তত ভ্রমণ করিয়া কহিলেন গহ্বরে যে ব্যাপার হয় তাহাও বুঝি স্বপ্নাবস্থার কর্ম্ম। পরে ইতালি গমন মানসে মিলফোর্দ বন্দরে পোতারোহণ নিমিত্ত অশেষ ক্লেশানুভব করিতে২ সেই দিকে চলিলেন। তখন পুরুষ বেশে স্বামির সহিত সাক্ষাৎ করিবার চিন্তা তদীয় চিত্তে পুনর্বার প্রবল হইয়া উঠিল।

		 এই পাতা শেষ সম্পাদিত হয়েছে ১২:৩৭টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

